
ᐱᓕᕆᕝᕕᒃ A ᐱᓕᕆᓂᐊᕐᓂᕋᖅᓯᒪᔪᖅ ᐱᓕᕆᕝᕕᖕᒥ ᐋᓐᓂᖅᑕᐃᓕᒪᔾᔪᑎᓂᒃ ᐱᑕᖃᑦᑎᐊᖁᓗᒍ ᐊᒻᒪᓗ ᐋᓐᓂᐊᓕᖅᑕᐃᓕᒪᔾᔪᑎᓂᒃ ᐸᐸᑦᑎᓂᐊᕐᓂᒃᑯᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᖃᓄᐃᙱᑦᑎᐊᕈᓐᓇᕐᓂᕐᒧᓪᓗ ᐱᓕᕆᕝᕕᖕᒥ. ᓴᓇᔨᒥᒃ ᐋᓐᓂᖅᑐᖃᖅᐸᑦ ᐋᓐᓂᐊᓕᖅᑐᖃᖅᐸᓪᓘᓐᓃᑦ, ᐱᓕᕆᕝᕕᒃ A ᐱᓕᕆᓂᐊᕐᓂᕋᖅᓯᒪᔪᖅ ᑲᒪᓂᐊᕐᓂᕐᒧᑦ ᑕᒪᐃᓐᓂᒃ ᐱᓕᕆᐊᕆᔭᕆᐊᖃᖅᑕᖏᓐᓂᒃ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᐊᒻᒪᓗ ᓴᓇᕝᕕᖕᒧᑦ ᐅᑎᕈᓐᓇᖁᔨᓂᕐᒧᑦ ᕿᓚᒻᒥᐅᔪᒃᑯᑦ, ᖃᓄᒃᑲᓐᓂᖅ ᐱᒋᐊᖅᑎᑦᑎᕙᒡᓗᑎᒃ ᐅᕝᕙᓘᓐᓃᑦ ᐋᖅᑭᒋᐊᖅᓯᖃᑦᑕᕐᓗᑎᒃ ᐱᓕᕆᐊᒃᓴᕆᔭᐅᔪᓂᒃ ᓴᓇᕝᕕᖕᒧᑦ ᐅᑎᕐᓂᐊᕐᓂᕐᒧᑦ ᐃᑲᔫᑎᒃᑯᑦ.

ᐱᓕᕆᕝᕕᒃ A ᐱᓕᕆᖃᑎᖃᖃᑦᑕᕐᓂᐊᖅᑐᖅ ᓴᓇᔨᒥᓂᒃ (ᐊᒻᒪᓗ ᔫᓂᐊᓐᑯᑦ ᑭᒡᒐᖅᑐᐃᔨᖓᓂᒃ, ᐱᔭᕆᐊᖃᕈᓂ) ᓇᓗᓇᐃᔭᐃᓂᕐᒧᑦ ᐱᓕᕆᐊᖑᔪᓐᓇᖅᑐᓂᒃ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᐊᑐᓂ ᐃᓄᐃᑦ ᓴᓇᕝᕕᖕᒧᑦ ᐅᑎᕈᓐᓇᖁᑉᓗᒋᑦ ᐅᕝᕙᓘᓐᓃᑦ ᐱᓕᕆᐊᕆᔪᓐᓇᖅᑕᖏᓐᓂᒃ ᐋᖅᑭᒋᐊᖅᓯᓂᐊᓂᕐᒧᑦ ᐸᕐᓇᐅᑎᓂᒃ ᒪᓕᒡᓗᑎᒃ ᐱᓕᕆᐊᕆᔪᓐᓇᖅᑕᖏᑦᑕ ᑐᑭᓯᒋᐊᕈᑎᖏᓐᓂᒃ ᖃᐃᑕᐅᓯᒪᔪᓂᒃ ᐋᓐᓂᐊᓯᐅᖅᑎᓄᑦ ᐊᒻᒪᓗᓴᓇᔨᓂᒃ ᐊᑦᑕᓇᖅᑐᒦᑎᑦᑎᑦᑕᐃᓕᒪᔨᒃᑯᑦ ᓇᓪᓕᐅᒃᑯᒫᖅᑖᖅᑎᑦᑎᔩᓪᓗ ᑲᒪᔨᒃᑯᓐᓄᑦ. ᓴᓇᕝᕕᖕᒧᑦ ᐅᑎᕐᓂᐊᕐᓗᓂ ᐱᓕᕆᐊᒃᓴᑦ ᑲᔪᓯᒋᐊᖅᑎᑕᐅᖃᑦᑕᕐᓂᐊᖅᑐᑦ ᒫᓐᓇᑲᐅᑎᒋ ᐋᓐᓂᖅᑐᖃᖅᑎᓪᓗᒍ ᐅᕝᕙᓘᓐᓃᑦ ᐋᓐᓂᐊᓕᖅᑐᖃᖅᑎᓪᓗᒍ.

ᐅᓇ ᒪᓕᒃᑕᒃᓴᖅ ᑐᕌᖓᔪᖅ ᑕᒪᐃᓐᓄᑦ ᓴᓇᔨᓄᑦ ᐱᓕᕆᐊᖃᕈᓐᓇᐃᓪᓕᓯᒪᔪᓄᑦ ᐱᓕᕆᐊᕆᒐᔪᒃᑕᖏᓐᓂᒃ ᐋᓐᓂᖅᓯᒪᓂᕐᒧᑦ ᐋᓐᓂᐊᓕᕐᓂᕐᒧᓪᓘᓐᓃᑦ. ᑕᒪᕐᒥᒃ ᓴᓇᔩᑦ ᐱᓕᕆᖃᑎᖃᑦᑎᐊᕆᐊᓖᑦ ᐊᑦᑕᓇᙱᑦᑐᒃᑯᑦ ᐅᑎᑲᐅᑎᒋᔪᓐᓇᖁᑉᓗᒋᑦ ᓴᓇᕝᕕᖕᒥᓄᑦ. 

